NEI CONFINI DE LA VITA
Segnalazione S.Paolo- Treviso-

In un pugno de terra

brusà del sol

ghe zera le semense del tempo

e mi le vardea

diventando vècia

pian

a rifleterse nei òci tristi

de mia bruna mare.

Le spale

a morir sante

de tanto silensio

e le parole scarse

desolate

nei confini de la vita

che intonava

un conserto d’amor

fra le pareti del’anima.

Un ciel malà

che mi ciamea pupà

el zera la so speransa.

Ma le semense

come le candele

una a una

le se gà smorsà.

Son restà nela penombra, mama…

( Sole )
